
INFORME

O sector do libro,
na UCI

Para medir a cultura dun pais, faise

imprescindible valorar a sua dieta
lectora. Que ten nos indices da
Industria editorial, e na cadea de
valor do libro, a sua mais fidel
constatacion. Pois ben, estamos en
fase dexenerativa. Se as cifras son
en xeral alarmantes, as da edicion
en galego remiten a UCI. Velai unha
radiografia demoledora.

Manuel Bragado

ometido aos avata-
res da crise de des-
valorizacién interna,
que diminde a factu-
racion do comercio
polo middo, ao
retroceso do status da lingua galega no
sistema educativo, aos recortes brutais
das politicas publicas de lectura e de
promocién da lingua galega, como éas
incertezas do proceso de transito cara
a edicion dixital, o sector da edicion pri-
vada en galego sofre a crise mais seria
da sUa historia.

A diminucién da facturaciéon e do
emprego nun 25 por cento, a reducion
acentuada das tiradas medias, o forte
peso da edicion escolar e paraescolar,
asi como o incremento da edicion dixital
caracterizan unha situacion de crise que
afecta a todas as pezas da cadea de
valor do libro (autores, editores, sector
de artes gréficas, distribucion e libraria).

Contando cos datos dispofiibles,
referidos a maior parte deles a 2011,
neste traballo intentamos presentar co
maior detalle a radiografia dun sector
clave da industria cultural en Galicia. A
recuperacion do seu caracter estratéxico,
reconecido na Lei do Libro e a Lectura
de 2006, en vigor, ainda que nunca des-
envolvida polos gobernos de Nufez Fei-
joo, constite a primeira medida recollida
no plan estratéxico para o sector do libro
exixido pola Asociacion Galega de Edi-
tores ao Goberno Galego e os grupos
parlamentarios.

Un crecemento interrompido
O sector editorial en galego, segundo

os datos da serie estatistica do ISBN,
multiplicou por catorce a stia producion

nas Ultimas tres décadas, xa que no
ano 1980, ao comezo do proceso auto-
nomico, publicaba 187 titulos e no ano
2010 se acadaron os 2.544 titulos.
Durante este periodo foi un sector pun-
xente, capaz de desenvolver un amplo
e diversificado catalogo, que acadou os
10.708 titulos vivos no ano 2011, e de
contribuir a desenvolver un tecido pro-
dutivo ao redor da edicién en Galicia.

Porén, dende 2004 os datos amo-
san que aquel crecemento da edicion
e das vendas que semellaba impara-
ble primeiro se foi minorando e a par-
tir de 2009 interrompido. No ano 2011
o numero de libros editados en
Galicia baixou con respecto ao ano
anterior un 28,88 por cento (3.384
titulos), mentres que a ediciébn en
galego o fixo no 16,30 por cento
(2.130 exemplares).

Os datos da producion editorial

Vexamos os datos da producion en
galego de 2011 achegados polo ISBN.
A edicibn en galego realizada en
Galicia baixou o 18,60 por cento
(1.647 titulos), mentres que a edicion
en galego féra da nosa comunidade
minguou o 6,93 por cento (483 titu-
los). A edicion en galego en Galicia
supuxo o 77,32 por cento do total da
realizada na nosa lingua e o0 48,67 por
cento da editada en Galicia, porcenta-
xe que reflicte unha considerable
retroceso con respecto as duas déca-
das anteriores, xa que no ano 1990
representaba preto do 60 por cento e
en 2000 mais do 50 por cento.

A edicion realizada por editoriais
privadas supuxo en 2011 o 90,47 por
cento (1.927 titulos) da realizada en

galego, diminuindo nun 16,00 por
cento con respecto ao ano anterior. A
edicion publica en galego supuxo o
9,53 por cento (203 titulos), a porcen-
taxe mais baixa da Ultima década,
decrecendo nun 18,80 por cento.
Dentro da edicion institucional, é a
realizada polas universidades (59,61
por cento) a que continda liderando o
sector, a pesar de que diminde o
31,63 por cento. A edicion realizada
polos organismos autonémicos, Xunta
de Galicia e Consello da Cultura
Galega baixou nun 39,28 por cento,
supofiendo os seus 17 titulos apenas
0 0,80 por cento do esforzo editorial
anual en lingua galega.

Os avances de datos de ISBN que
temos de 2012 amosan unha reducion
alarmante da producién editorial en
Galicia. A pesar do aumento da edicion
dixital, que en 2012 supuxo o0 12,7 por
cento da nova oferta editorial (280 titu-
los), as editoras privadas publicaron
2.190 referencias, unha cifra que nos



sitia moi lonxe dos 3.384 de 2011, a
pesar de que nesa cifra estivese inclu-
ida a edicion publica e a realizada por
autores-editores.

Outrosi sucede na edicion privada
en galego que se reduce nun -8,77 por
cento, xa que pasa dos 1.447 titulos
de 2011 aos 1.340 de 2012. Non € un
disparate ningun afirmar que nos dous
tltimos anos (2011 e 2012) a edicion
privada en galego reduciu nun 25 por
cento o nUmero dos seus titulos. E, se
a esas cifras descontasemos o incre-
mento que supuxeron os titulos dixitais,
non é dificil estimar que no furacan
destes dous Ultimos anos de crise a
edicion privada impresa en galego se
reducise case nun 40 por cento.

Os datos da producion editorial
por tipo de edicion

Os datos sobre o tipo de edicion amo-
san a reducién do numero de novida-
des, xa que en 2011 as primeiras edi-

cions supuxeron o 85,87 por cento
(1.829 titulos), mentres que as reedi-
cions e reimpresions o 14,13 por cento
(311). O nmero de primeiras edicions
diminuiu con respecto ao ano anterior
nun 18,27 por cento, mentres que
aumentou lixeiramente nun 1,16 por
cento o de reedicions e reimpresions.

Un dato moi significativo foi que
en 2011 a edicion en galego en papel
supuxo o 78,35 por cento (1.669 titu-
los), mentres que a realizada en
soportes dixitais o 21,65 por cento
(461). A edicion en papel diminuiu
nun 28,25 por cento, mentres que a
edicion dixital medrou até o 211,47
por cento, o0 que amosa unha impor-
tante ampliacion desta oferta e a ace-
leracion do proceso de substitucion
de soportes de edicion iniciado hai
unha década.

Como tamén é salientable que a
edicion en galego de traducions
supuxo o 27,10 por cento (577 titu-
los), a maior porcentaxe das duas

Ultimas décadas. O nimero de tradu-
cions descende apenas un 5,09 por
cento, mentres que o de obras orixi-
nais o fixo un 19,78 por cento. O
castelan continda sendo a lingua
mais traducida, 68,50 por cento
(895 titulos), seguida do inglés,
11,60 por cento (67), e do francés
6,20 por cento (36).

A edicion en galego e noutras
linguas oficiais

Se comparamos a edicion en galego
coa doutras linguas oficiais, compro-
bamos que a nosa é a que mais des-
cende (-16,80 por cento), mentres
que en castelan diminte nun 0,13 por
cento, incrementandose en éuscaro
nun 2,65 por cento e en catalan nun
19,67 por cento. Ademais, se compa-
ramos 0 numero de referencias de
ISBN en relacion ao numero de habi-
tantes de cada comunidade, compro-
bamos que a oferta editorial en cata-
lan en Catalufia continta duplicando a
existente en galego e éuscaro.

Por ultimo, os datos histéricos que
vimos elaborando amosan que a ofer-
ta editorial en galego se concentra no
periodo autonémico, sendo xa do
94,71%. Non obstante, hai unha cifra
que non debe pasar desapercibida: a
finais de 2011 a serie historica do libro
editado en galego acadou as 36.926
referencias.

Os datos de vendas do sector
O estudo de Comercio interior do
libro en Galicia de 2011 amosa que 0

sector privado en Galicia produciu no
seu conxunto 3.365.000 exemplares,

sendo os exemplares en galego
2.337.000, o que representa o 69,45
por cento. A tiraxe media do sector é
de 1.560 exemplares por titulo,
sendo a do libro editado en galego
de 1.473.

A facturacion do comercio interior
do libro en Espana en 2011 diminuiu
nun 4,1 por cento con respecto ao
ano anterior, situandose nos 2.772,34
millons de euros, dos que estima
corresponden o 5,8 por cento a
Galicia, 160,79 millons de euros.

A facturacién das editoras priva-
das galegas foi en 2011 de 27,17
milléons de euros, o que supdn un
decrecemento do 12,29 por cento
con respecto ao ano anterior, 0 maior
sufrido polos diversos gremios per-
tencentes a FGEE. Cifra que dende
2009 —ano que marcou o teito da fac-
turacion do noso sector (33,68
millons €)— sup6n unha perda das
vendas do sector no 19,33 por
cento. Tendencia negativa que se
acentuou de forma moi agresiva en
2012, segundo testemufian os edito-
res de forma privada.

O estudo do comercio interior
estima en 21,43 milléns de euros a
facturacion do libro editado en galego
en 2011 polas editoras da AGE, cifra
que supdn un decrecemento do 8 por
cento con respecto a 2010 e do
12,92 por cento con 2009. Cifras

que amosan un claro estancamento
das vendas do sector dende 2007
(daquela tamén 21 milléns), que de
ser corrixida a prezos constantes
amosaria, tamén, un retroceso das
vendas constantes do sector superior
ao 25 por cento.

Non est4d de mais sinalar que o
numero de exemplares vendidos
polos editores privados galegos foi de
1.949.256 (un 14,10 por cento menos
ca en 2010), sendo o numero de
exemplares vendidos en galego de
1.534.409 (un 9,90 por cento menos
ca no ano anterior). Como é significa-
tivo que o prezo medio por exemplar
foi de 13,94 euros (13,97 para os edi-
tados en galego).

No caso do libro editado en
Galicia (27,17 milléns €) estimase
que en 2011 as vendas no mercado
interior galego foron de 25,78 millons
de € (94,9 por cento), o que sup6n
unha cota de mercado en Galicia do
16,1 por cento. No caso do libro en
galego (21,43 millons €) estimase
que as vendas en Galicia foron de 21
millons de € (98,00 por cento), o que
supdén unha cota de mercado en
Galicia dun 13,02 por cento. En
ambos os dous casos as librarias
independentes continlan sendo a
canle de facturacion privilexiada, nun
55,2 por cento no primeiro caso e
nun 56,2 por cento no segundo.

Os datos de edicion e venda por
ambitos tematicos

Por ambitos tematicos, en 2011 a edi-
ciébn continuou concentrandose na
canle escolar e paraescolar xa que o
libro de texto co 24,50 por cento (585
titulos) e a literatura infantil € xuvenil co
15,40 por cento (328) representan o
39,90 por cento dos titulos publicados.
Porén, semella identificarse unha posi-
ble mudanza de tendencia xa que a edi-
cion infanti € a que mais diminGe,
mesmo nun moi apreciable 40,36 por
cento, mentres que se incrementa
nunha porcentaxe semellante a de
Ciencias Sociais que xa supén o 29,30
por cento do sector. Pola stia banda, a
edicion literaria co 20,20 por cento
(431 titulos) diminte nun 36,80 por
cento, porcentaxe moi elevada.

O valioso estudo de Comercio
Interior del libro en Espafia 2011 amosa
gue o volume da edicion e as vendas
nas linguas cooficiais (catalan, éuscaro
e galego) concéntrase entre o 80 por
cento e 0 90 por cento nos libros de
Literatura, Texto, Literatura Infantil e
Xuvenil e Ciencias Sociais. No caso dos
libros editados en galego polos mem-
bros da AGE, o nUmero dos publicados
en 2011 destes catro xéneros (1.433)
representa 0 90,30 por cento, mentres
que a sua facturacién supuxo o 87,50
por cento.



0s datos da edicion literaria

Particular interese ten cofiecer as mag-
nitudes sobre a edicion literaria en
galego. En 2011 con 399 titulos e
509.000 exemplares supuxo o 25,10
por cento dos titulos e o 20,40 por
cento dos exemplares fabricados,
mentres que as sUas vendas (2,84
milléns de €) supuxeron o 13,20 por
cento do total das do libro en galego.

A novela, cunha tiraxe media
de 1.632 exemplares, continta sendo
0 xénero privilexiado da edicién litera-
ria en galego, tanto en numero de titu-
los (218, o 13,70 por cento), de exem-
plares (356.000, o 14,30 por cento)
como na sua facturacion (2,13 millons
de €, 0 9,90 por cento).

E interesante comparar estes
datos do mercado da novela en gale-
go cos do conxunto deste subsector
de ficcion en Espafia, que en 2011 edi-
tou 12.642 titulos, imprimiu 56 millons
de exemplares e facturou 507 millons
de €. Se desagregamos mais as
cifras, comprobamos que a edicion de
novela en castelan facturou 461
milléns de € (o0 18,70 por cento do seu
mercado), en catalan 41 milléns de €
(0 16,90 por cento do seu mercado
total), sendo en galego apenas os cita-
dos 2,13 milléns de €. Noutras cifras,
0 namero de novelas en castelan mul-
tiplica as galegas por 50, o0 nUmero de
exemplares por 148 e a sua factura-
cién por 216. Se facemos esta compa-
rativa coa edicion en catalan, o nume-

ro de novelas editadas (1.038) quintu-
plica o das galegas, o numero de
exemplares fabricados (2.748.000)
multiplicaas por oito e a facturacion
case por vinte. Ademais, se compara-
mos o mercado da novela en galego
(2,13 milléns de €) co total do merca-
do do libro en Galicia en 2011 (160,79
milléns de €) obtemos que a sla cota
real no mercado galego do libro é
do 1,32 por cento. Cifras que repre-
sentan na nosa rede de librarias unha
pelexa tan desigual como a que dispu-
tou David contra Goliat.

A edicion de poesia e teatro en
galego con 63 titulos en 2011 supuxo
0 4,00 por cento do total, o 3,10 por
cento dos exemplares editados e 0 1,30
por cento da facturacion. Mentres que
a edicion de ensaio e estudos litera-
rios en galego, cunha tiraxe media
de 647 exemplares, con 118 titulos
representou o 7,40 por cento do total, o
3,10 por cento dos exemplares e
02,00 por cento da facturacion.

A edicion infantil e xuvenil en
galego con 439 titulos en 2011 supuxo

0 27,70 por cento da producion,
0 26,10 por cento dos exemplares edi-
tados e 0 18,90 por cento da factura-
ciébn. Mentres que a edicion de libro
de texto en galego con 487 titulos en
2011 supuxo o 30,70 por cento do
total, o 37,20 por cento dos exempla-
res editados e o 53,00 por cento da
facturacion.

A edicién de Ciencias Sociais en
galego con 108 titulos en 2011 supuxo
0 6,80 por cento do total, o 4,30 por
cento dos exemplares editados e 0 2,40
por cento da facturacion. Mentres que
a edicion de libros Cientifico técni-
cos en galego con apenas 30 titulos en
2011 supuxo o 1,90 por cento do total,
0 1,40 por cento dos exemplares edita-
dos e 0 0,70 por cento da facturacion.

Coa intencidn de identificar ten-
dencias, paga a pena comparar estes
datos de 2011 cos dispofibles
no estudo sobre comercio interior do
libro galego en 2007.

Durante este dltimo lustro,
aumentou a producién de novela en
galego, case duplicandose o numero
de titulos, que pasaron dos 113 de
2007 aos 218 de 2011, como tamén

se triplicou o nimero dos exemplares
producidos, que pasaron dos 113.000
de 2007 aos 356.000 de 2011; porén
a facturacion so6 se incrementou ape-
nas nun 8,10 por cento (sen contar a
suba de prezos), pasando de 1,97
millébns de € de 2007 a 2,13 milléns
de 2011.

No caso do libro Infantil e Xuvenil
aumentou o numero de titulos
nun 17,95 por cento, que pasaron
dos 418 de 2007 aos 493 de 2011,
diminuiu o ndmero dos exemplares
producidos nun 15,00 por cento, que
pasaron dos 759.000 de 2007 aos
652.000 de 2011; manténdose a factu-
racion, en ambos os dous exercicios
arredor do 4 milléns de €.

Por ultimo, no caso do libro de
texto o numero de titulos decreceu
lixeiramente nun 2,60 por cento,
pasando de 500 de 2007 aos 487 de
2011, aumentou o numero dos exem-
plares producidos nun 16,83 por cento,
que pasaron dos 796.000 de 2007 aos
930.000 de 2011; incrementandose a
facturaciéon nun 22,36 por cento,
pasando dos 10,91 milléns de € de
2007 aos 11,35 milléns de 2011.

As axudas publicas ao sector

As compras de novidades editoriais
en lingua galega destinadas a bibliote-
cas publicas, reducironse de
1.250.000 euros (2009) a 500.000
euros (2012), o que supbn un recorte
do 60 por cento ao longo da ultima
lexislatura. Reducién moi significativa
cando pola contra a producién edito-
rial en galego aumentou en nimero de
titulos no mesmo periodo, debido ao
esforzo de dixitalizacién dos catalogos
acometido polos editores galegos sen
ningun tipo de axuda por parte da
Xunta de Galicia. A resolucion da com-
pra mais recente de novidades edito-
riais, correspondente a producién edi-
torial de 2011, amosa que se precisa-
rian triplicar os fondos destinados pola
Secretaria Xeral de Cultura para cum-
prir o compromiso establecido pola Lei
17/2006 a este respecto.

Outrosi sucede coas axudas con-
vocadas, ao longo de dluas décadas,
pola desaparecida Consellaria de
Cultura destinadas a Grandes
Proxectos Editoriais e a Traducién de
obras para o galego e dende o galego



que viven o peor momento da sua his-
toria, sexa polo feito de que tras a
reducion ao 50 por cento do seu
importe, o alongamento do pagamen-
to dos seus importes a un terceiro
exercicio sofridos no exercicio 2011.

Outrosi acontece coas axudas
para a edicion de materiais didacti-
cos impresos e dixitais dirixidos ao
sistema educativo non universitario
convocadas pola Secretaria Xeral de
Politica Linguistica que pasaron
dunha dotacién superior ao millén de
euros en 2009; a unha reducién de
case o 50 por cento en 2010
(501.617 euros); a unha inaudita
supresibn no mes de setembro da
adxudicaciéon da convocatoria de
2011 (400.000 euros); a novas redu-
cions en 2012 (350.000 euros) e
2013 (250.000 euros), 0 que supbdn
unha reducion do 75 por cento nos
Gltimos catro exercicios.

0 emprego no sector

Por ultimo, cdmpre salientar que o
sector editorial privado en Galicia
durante o0 ano 2011 mantivo 236
empregos directos, 0 que Supuxo
unha diminucién do 25 por cento en
relacion a 2007, ainda que seguen
sendo moitos mais os empregos indi-
rectos dentro da cadea de valor do
sector, que hoxe abrangue a distribu-
cion en papel e dixital, as artes grafi-
cas, a creacion de contidos, a ilustra-
cion, a traducion e as empresas de
producion dixital.

Manuel Bragado é director de Edicions
Xerais de Galicia e presidente da Asociacion
Galega de Editores

Un plan estratéxico
para o sector do libro

Documento de traballo da Asociacion Galega de Editores*

O s editores galegos manifestamos a nosa firme vontade de enfrontar
os retos formulados pola gravisima crise e polos cambios profundos
no sistema de producion, comprometéndonos a manter e potenciar ese
pacto de didlogo e colaboracion institucional que sempre mantivo a
Asociacion Galega de Editores.
Ao fio dese compromiso e no «convencemento de que a defensa e o apoio
do libro e da lectura, entendida esta na sua dimension individual, fonte de
formacion e lecer, e colectiva, garante dunha sociedade libre e democrati-
ca, constitien un deber das administracions publicas, en virtude do man-
dato constitucional de promover un acceso igualitario de todos e todas a
cultura», segundo recolle no Preambulo da Lei do Libro de Galicia, propo-
fiemos a posta en marcha de accions que contriblan & cohesion social,
integracion, transversalidade e proxeccion, imprescindibles para o soste-
mento e existencia do sector do libro, medidas encamifadas a ampliar e
afondar na implicacion de todos os axentes no incremento dos lectores, no
afianzamento da producion galega e no consumo de libros en todas as can-
les de comercializacion.
Para acadar esa finalidade, propofiemos tres eixos estratéxicos: afianzamento
sectorial, cohesion social e proxeccion.

Eixo estratéxico afianzamento sectorial

- Lifa de actuacion 1: Desenvolvemento do sector do
libro como sector da industria cultural de caracter
estratéxico para Galicia, segundo se recolle no
Preambulo e no Artigo 2 da Lei do Libro e da Lectura.

Medidas: Elaboracion dun Plan Estratéxico para o des-
envolvemento do libro en Galicia (2013-2015).
Creacion dunha lifia especifica de axudas da consella-
ria de Economia e Industria para a renovacion tecnol6-
xica das empresas editoriais, dixitalizacion de contidos
(Art.16.2) para a formacion do seu persoal e para a
promocion comercial dos seus produtos (capitulo Il
Art. 15).

- Lifia de actuaci6n 2: Plan de apoio a rede de librarias
(desenvolvendo o establecido no artigo 11 da Lei do Libro
e da Lectura).

Medidas: Realizacion de actividades de colaboracion
entre libreiros, bibliotecarios e editores e apoio dos
poderes publicos as medidas que fomenten a venda do
libro en galego. Renovacion do modelo de Feiras do
Libro de Galicia. Potenciacion da celebracion das efe-
mérides do calendario do libro (24 de febreiro, 2 de
abril, 23 de abril 17 de maio e “Dia da Libraria”).
Desenvolvemento dunha ferramenta de mercadotecnia
da venda en librarias que permita o seguimento comer-
cial do conxunto do sector (editores, distribuidores e
libreiros).

- Lifia de actuacion 3: Creacion do Bono Cultura, instru-
mento de apoio 6 consumo cultural e a dinamizacion das
canles de comercializacion de produtos culturais. O bono
cultura repercute na visibilizacion dos produtos culturais
e beneficia claramente ao pequeno e mediano comercio,
como xa aconteceu en outras comunidades auténomas.

Medidas: Posta en marcha de forma experimental dun
bono cultura dotado con 50.000 euros para ser utilizado
durante o Culturgal 2013.

- Lifa de actuacion 4: Plan de dixitalizacion dos cata-
logos editoriais privados.

- Lifia de actuacion 5: Establecemento dunha comision
de traballo que aborde todos 0s aspectos relacionados
coa producion do libro educativo dixital, en atencion
ao recofiecemento da experiencia e capacidade dos
editores e que Proxecto Abalar tefia en conta o sector
editorial galego.

- Lifia de actuacion 6: Determinar un sistema axil de
adquisicion trimestral/semestral de novidades edi-
toriais en galego destinadas as 465 bibliotecas
publicas de Galicia (desenvolvendo o establecido nos
artigos 7 e 16.3 da Lei do Libro e da Lectura). A esa
compra acudiran unicamente os editores profesionais e
publicaciéns que cumpran cos requisitos de ISBN e
Depdsito Legal. Habilitacion dunha partida orzamenta-
ria para actualizar a adquisicion de novidades edito-
riais en galego destinadas a bibliotecas publicas.

- Lifia de actuacion 7: Creacion dunha nova lifia especifica
de axudas para a edicion de grandes proxectos editoriais
e obras de interese galego.

- Lifia de actuacion 8: Greacién dunha lifa de financia-
mento extraordinario con garantia publica, para as
Pemes da industria cultural, dirixido as empresas estable-
cidas na comunidade auténoma de Galicia, con menos de
200 traballadores, pequenas empresas e autéonomos.
Para esa lina extraordinaria establecerianse contias,
amortizacion e intereses en funcion do tamario e o intere-
se nunca seria superior ao 4%, con carencia dun ano ou
dous do principal en funcion da tipoloxia do solicitante e
aval outorgado polo goberno galego. A Asociacion Galega
de Editores comprométese a presentarlle unha proposta
concreta a Conselleria de Economia para a redaccion dun
convenio a este teor.

Eixo estratéxico de cohesion social

- Lifa de actuacion 1: A lingua galega debe continuar
sendo unha materia troncal dos curriculos da edu-
cacion non universitaria. 0O desenvolvemento das
competencias e cofiecementos de comunicacion lin-
gliistica en Lingua Galega debera ser idénticos os espe-

|
|

F
|28
| =
>
=
|

cificados para a materia Lingua Castela que, como se
recolle en diversos artigos do borrador da LOMCE, si
tera caracter de material troncal. Asi mesmo, debera
suprimirse da redaccion dos artigos 24 e 25 do citado
borrador da LOMCE, o referido & exencion de cursar ou
ser avaliados na lingua cooficial, posibilidade que inva-
lidaria o recofiecemento da sua propia cooficialidade,
recofiecida na Constitucion Espafola vixente, e daria
lugar a incompetencia linglistica das futuras xeracions
de galegos e galegas na sua propia lingua.

- Lina de actuacién 2: Ampliacion e mellora da rede
bibliotecaria en colaboracion coas entidades locais e co
Ministerio de Cultura baseandose nun proxecto global
(desenvolvendo o establecido no artigo 22 da Lei do
Libro e da Lectura).

Medidas: Creacion dun andel de novidades editoriais en
galego en todas as bibliotecas publicas. Fomento das
actividades de promocion do libro galego nas bibliotecas
publicas contando coa colaboracion dos editores privados
e das asociacions de autores e autoras.

- Liha de actuacion 3: Apoio ao desenvolvemento da
rede de bibliotecas escolares e de aula en todos os

centros educativos non universitarios sen exclusions
(Art. 13, 16.3) e promocion e fomento da creacion de
bibliotecas familiares (Artigo 24 da lei e programa electo-
ral do PPdeG), asi como dotacion de fondos, instalacions
e apoio & formacion de persoal especializado, segundo se
recolle no Artigo 21.10.

- Lina de actuacion 4: Campaiias transversais de fomen-
to da lectura con periodicidade semestral coa divulgacion
de obras de creadores galegos en todo tipo de espazos e
transportes publicos, co fin de promover o cofiecemento
popular das obras literarias dos creadores galegos.

- Lina de actuacion 5. Campaiia de fomento da lectura
nos medios audiovisuais: Television de Galicia e Internet.

- Lifa de actuacion 6: Apoio ao voluntariado de fomen-
to da lectura.

Eixo estratéxico de proxeccion

- Lifia de actuacion 1: Plan cuadrienal de traducion
para o galego e publicacion dun centenar de titulos
corpus da literatura e do pensamento universal (desen-
volvendo o establecido no artigo 6 da Lei do Libro e da

Lectura). A elaboracion do plan correspondera a unha
comision técnica formada por tradutores e editores
(nomeados polas suas asociacions) e técnicas da
Consellaria de Cultura e Educacion. Apoio a Biblioteca
Dixital de Traducion da Universidade de Vigo.

- Lina de actuacion 2: Creacién dunha Oficina de promo-
cion da literatura e do libro galego no mundo. Esta enti-
dade, dependente da Secretaria Xeral de Cultura, encarga-
riase da difusion das axudas a traducion de obras publica-
das en galego a outras linguas, de organizar a presenza ins-
titucional nas feiras internacionais do libro e da informacion
web sobre o libro e a literatura galega.

- Lifia de actuacion 3: Greacion, dentro da estrutura do
IGAPE, dunha seccion das industrias culturais. O seu
obxectivo seria a especial atencion a promocion da expor-
tacion do libro e outras industrias culturais. (Art. 19 da Lei
do Libro e da Lectura).

* Documento de traballo aprobado pola Asociacion Galega de
Editores na stia asemblea do 21 de xaneiro de 2013. Durante
0 mes de marzo foi presentado aos responsables da
Consellaria de Cultura e Educacion e aos catro grupos do
Parlamento de Galicia.





